
Ad 1. Dokument-søga:

· Specificatión av original-dokumentum

Tað var Emilius Løbner, kommandantur á Skansanum í Havn, sum í krígsárunum fyrst í 1800-talinum tók initiativ til at fáa eitt samlað yvirlit yvir fólkatali og vinnumøguleikum hjá hvørjum einstakum húsarhaldi í landinum. 

Atvoldin til hetta umfatandi arbeiði var, at vørutrot var í goymslunum hjá Einahandlinum tí fleiri handilsskip við vørum til Føroya blivu tikin av bretskum krígsskipum. Løbner greiðir í ”Pro Memoria” frá, at stjórnin í Keypmannahavn hevði biðið hann  forðað fyri, at tey sum høvdu pengar keyptu alla vøruna, og í staðin lata vøru út í býti fyri ull. Men Løbner sá, at ikki øll, sum høvdu tørv á matvørum, høvdu ull at keypa fyri. Tí vildi hann hava hetta yvirlit, so hann kundi rationera vørurnar eftir tørvi.

Hann skrivar í Pro Memoria, at hann í februar 1814, verstu vetrartíð, fór um alt landi at samla hesar upplýsingar. Nevnir at einasta stað hann  ikki slapp at vegna veður, var Mikines. Men hann hevur tó frá kunnugum fólki fingi rættiliga nógv at vita um viðurskiftini í oynni. Tølini eru fyri fólkatalið pr. 1. januar 1814, meðan tøl um vinnuna eru fyri árið ella heystið 1813. Sjálv protokollin er undirskrivað í Keypmannahavn  15. marts 1815, tá Løbner sjálvur var í býnum og handaði Rentukamarinum hetta varðveitta eintakið.

Innihaldi lýsir Løbner í Pro Memoria, og er endurgivið í [xxx]. Tað er fyri hvørja syslu, bygd og húsarhald uppgjørt, so tað vísir: Fólkatal, jarðarogn, neytahald, seyð, kornvelting, bátatal, ull, fugl og at enda ”Anmærkninger” um serlig viðurskiftir í húsinum, sum sjúku ella høgan aldur.

· Lokalisering og lýsing av original-dokumentum

Rigsarkivet í Keypmannahavn eigur dokumentið, men tað er lænt út til Føroya Landsskjalasavn í Havn. Tað er ein protokoll, sum er hondskrivað. Pro Memoria eru leys ørk, sum liggja í protokollini.

Tað liggur á serligari goymslu, og ikki undir serligum proviniensi 

Uttan nummar og hyllapláss. Síðurnar eru 27x 34 cm. Pagineringin á kopiinum, sum eg havi, er: Perma uttan nr. Pro Memoria 4 leys ørk,litra A-D. Tabellirnar: Strömöe Syssel tittulblað er p. 1. Tabeluppsløgini eru merkt við einum nr. og a og b, ávikavist vinstra og høgra síða. Seinastu síður í Summarisk Extract hava síðutølini 57 a & b.

Pro Memoria e r skrivað á donskum við gotiskari skrift. Í tabellunum eru persónsnøvn og staðanøvn skrivað við latínskum bókstavum, meðan tabell-høvdini og viðmerkingar eru við gotiskari skrift. Soleiðis var vanligt at skilja millum tá í tíðini.

· Sekunder-dokument?

Hetta er eit original-dokument, finst mær vitandi bert í einum eintaki. Men ein kladda til verkið liggur annars í Amtsarkivinum á Landsskjalasavninum.

· Hvør hevur samlað og transskriberað til útgávuna í History.fo?

Undirritaði Rolf Guttesen hevur reinskrivað tabellirnar á rokniark, í 1996 til QuattriPro, seinni umformað til Exel

Forleggið var fotokopi av originalunum, frá Landsskjalasavninum. Seinni er hetta supplerað við digitalum fotos av ótýðiligum støðum, serliga Anmærkninger, sum vóru skrivaðir við lítlari skrift, og á høgru síðu, har fukt hevði kámað skriftina.

Í mars 2007 las eg ein umfatandi korrektur á øllum. Samstundis blivu decimaltøl, sum eg brúkti í teim fyrstu royndunum, broytt til brotspartar, sum dokumentið hevur. Hetta gjørdi transskribtiónina meiri trúgva móti originalinum, og samstundis vera samanteljingarnar beinari. (Dømi 3 ferðir 0,33 gevur 0,99; men 3 ferðir 1/3 gevur akkutát 1). Til at kontrollera fyri feilir, havi eg harumframt tikið samanteljingina úr øllum bygdum og sett í rokniark fyri seg fyri hvørja sýslu. Samanteljingarnar her skuldu helst svarað til tær sum eru í samanteljingini í originalinum. Við hesum tiltaki blivu nógvir smáfeilir, sum eg hevði gjørt, funnir. Men eisini fann eg nakrar feilir í upprunaligu samanteljingini. Men nú skuldi alt so passa

Transscriberingin er bókstavatrúgv. Persónsnøvn, staðanøvn og alt er skrivað, sum tað stendur í originalinum, eg havi ikki roynt at forbetrað nakað, pynta uppá ella gjørt tað føroyskt.

Seinastu rættingar frá RG: 15. marts 2007.

Ad 3: Dokument-viðgerð. 

Løbner’sa Tabellir eru brúktar í fleiri føroyskum bygdasøgum, ma. J.S. Hansen (fleiri ár): Tey byggja land. Klaksvík. Egið forlag. Men her eru tølini bara endurgivin, og eingin serlig viðger er av teimum.

annars í tíðarritum:

Rolf Guttesen (1999): Commander Loebners Tables and vital Nescessities in Faeroe Islands 1813. Geografisk Tidsskrift/Danish Journal of Geography. Special Issue vol. 1, pp 75-80.

Rolf Guttesen (2000): Ull var bóndana gull. Frøði nr 1/2000, pp 24-29

